
Homily (April 2, 2020, Cathedral) 

 

Corona Virus 

900000 cases 

45000 dead 

 

Father Giuseppe Berardelli, 72, and 50 other priests, one bishop died of coronavirus. 

Mara shagun hkat nga ga ai..(Miwa ni Datu laknak shapraw ai kaw na byin ai…bazip sha nna 

byin ai..) 

 

Masha gaw, lama ma byin yang, masha hpe mara shagun, mara tam chye ai baw amyu re. 

Bawlung sum yang, Dai Lu Gyi mawp nna, bawling pa n kaja nna..aw ra ni, shingling htawng ya 

nna..gam n kaja nna.. 

 

Ya byin ai Ana mung, Karai Kasang galaw ai re..Anhte a mara a matu dam jaw ai re..Mungkan 

ga htum wa sana re ai majaw re.. 

 

Dai ni na la ai Yawhan a kabu gara shiga hta mung, Hparashe ni madu Yesu hpe sat kau lu na 

matu, shi tsun matsun ga hpe mara hta, mara shagun na gyam nga ai..mara tam nga ai lam hpe na 

lu ai.. 

 

Dai ni Tsi hpungtang hpaji du ni hku nna, sawk sagawn lu ai gaw, Coronavirus gaw Bazip ni 

kaw byin ai Yoga ana re ai hpe sawk sagawn lu ma ai..Bazip sha nna, byin ai rai yang mung, rai 

na, Bazip maza ni hkra hkrup, Bazip ni the ni htep ai hku ng anna mung, mai byin nga ai.. 

Raitim, Bazip a majaw, Bazip sha ai majaw, mung rai yang she rai na.. 

 

Raitim, corona virus byin ai n pawt madung gaw, tsi hpungtang hpaji du ni, mungkan hpungtang 

hpaji du ni tsun ai, Global warming ngu ai, mungkan ga gahtet wa nna rai ai da.. 

 

Dai ni anhte shinggyim masha ni gaw, Oxygen ngu ai n sa hpe marawp nna, asak hkrung ra ga 

ai..Oxygen lu yang she, anhte a hkum hkrang kata na cell ni n gun lagaw lu nna, anhte a hkum kata 

na sinwawp, salum, sade, kan yawng bungle galaw lu ai re.. 

 

Bawnu de mung, Oxygen lu yang she asak hkrung lu ai..bawnu de oxygen nlu yang, (le hpyat wa 

chye ai..Parkinson, Alzaima) byin chye 

 

Oxygen n lu marawp yang, minute mi a lapran e si wa mai ai ni rai ga ai.. Anhte gaw, Oxygen hpe 

marawp nna, Carbon dioxide hpe n sa shaw shale ga ai.. 

 

Hpun kawa ni gaw, anhte n sa shaw shale dat ai Carbon Dioxide hpe chyu nna, anhte shinggyim 



masha ni ra ai Oxygen hpe bai shale ya ai.. 

Dai majaw, anhte shinggyim masha ni the hpun kawa ni gaw, arau nga ai baw re..langai the 

langai asak hkrung na matu, arau nga ra ai.. 

 

Raitim, dai ni mungkan ntsa hta, anhte yawng mu nga chye nga ai the maren,. Anhte shinggyim 

masha ni hpun kawa hpe, tingkyeng akyu a matu, ladu lai kran dut sha nna, bai hkai ai lam nnga 

ai..Anhte a tsit tsawm shagawng bungga ni ya gaw, krin mat sai..nam maling ni, hkraw hkrun 

mat sai..mungdan kaba ni mung, sahti tai mayu nna, jak rung kaba ni gaw, dai kaw na masha hpe 

si wa shangun ai Carbon Dioxide ni shapraw rai wa ai majaw, dai ni anhte shinggyim masha ni 

gaw, anhte asak hkrung na matu ra ahkyak di kai Oxygen n lu wa nna, Carbon Dioxide hkrai 

marawp wa ra nna, machyi macaw ana zinli ni law wa ai.. 

 

Bum nam maling ni krin wa ai majaw, lamu ga gahtet nna, hka kaba, mawru, laru ru, hkun hkraw 

byin wa ai..Bum nam maling nnga wa ai majaw, dai hpe machyu nga ra ai dusat ni mung, masha nga ai 

sharade ni sa wa ai. 

Du sat the masha ni htep wa yang, du sat kaw na yoga ana ni shakap la wa ai.. 

Ya hpang de byin ai li ana ni gaw, du sat mying ni law ai hpe dum nga na le.. 

Bird flu, Swine flu, Elephant flu, Covid 19,.. 

Ngut yang Oxygen law law n lu marawp nna byin ai ana zinli ni re ai hpe ma dum mai nga ai.. 

H1N1, Sars, Mars, Covid 19 ngu ai ni yawng gaw, n sa sa lam hpe manghkang jaw ai, Tok Kwi 

ana ni rai nga ai.. 

 

Dai majaw, n dai zawn ana zinli byin wa ai lam gaw, anhte shinggyim masha ni a majaw, anhte 

marin lawhpa ai majaw, anhte myit n su nna rai nga ai..Anhte myit malai ai lam, nnga yang gaw, 

n dai htan grau sawn gai ana zinli ni, ya sha ya sha bai byin wan a re.. 

 

Dai hpawt shawng na ja chyum mungga N pawt Nhpang laika 17:3-9 hta Karai Kasang Abraham hpe 

shaman ya nna, mungkan masha ni a kawa tai na matu, mungkan ga hpe atsawm up hkang lam woi na 

matu, tsun nga ai.. Dai the maren N pawt Npang laika 1:28 hta, Karai Kasang gaw, mungkan ga jan shata 

shaga, hpung kawa, du sat du myeng ni yawng hpe hpan ngut ai hpang, Adam the Eva hpe up nna, 

mungkan ga hpe atsawm yu reng up hkang na matu, htet da lai wa sai re.. 

 

Anhte shinggyim masha ni Karai Kasang a numhtet ga hpe atsawm madat hkan lang nga ai kun? 

Dai ni na la lu ai Yawhan a kabu gara shiga 8:51 hta, Nye a ga madat ai wa gaw, si hkrung si htan n 

hkrum na..nga tsun da ai.. 

 

De a lachyum gaw, Nye a ga n madat yang, si na..nga ai ga rai nga ai.. 

Dai ni anhte shinggyim masha ni tinang a lu lawm lam, tingkyeng akyu hkrai yu nna, Karai 

Kasang a ga n madat yang, anhte a. hkum hkrang sha n ga, anhte a Wenyi mung, si wa mai ai 

hpe shadum ya nga ai.. 

 

Ndai zawn, ana zinli hkrung nga ai ten hta, Tinang a lamu ga, makau grup yin hpe yu mada, htinghkang 

ga..Tinang a makau grup yin na manaw manang htingbu htingbyin ni hpe tsawra yu mada hkat ga.. 



Mungdan asuya the, chye chyang ai sarawun sarama ni, lam madun ai hpe atsawm sha hkan sa ga. 

Grai wa ma hkrit kajawng n ra na re.. Hkam kaja n gun rawng ai ni gaw, yoga byin ti pyi 100 lam shadang 

80 jan bai mai ai da.. Hkam kaja hkra, atsawm sha, atsawm yup, hkamja lam ginsup ga. 

Ya aten du hkra, coronavirus byin ai masha sen 2 ram, tsi tsi mai wa sai re.. 

 

Corana virus hpe tsi ai hta anhte hkali byin yang, galoi mung sha sha re ai 

Chloroquine, Quinine ni mung, lawm ai hku rai nga ai.. 

 
Dai majaw, anhte gaw, coronavirus ka koi se hpe tau hkrau sha da ai the bung, nna, masha ni 

htan grau hkam jan lu ai mung, rai na re. 

 

Yawng hta grau ahkyak ai gaw, Karai Kasang a asak hkrung nga ai mungga, asak jaw ya lu ai 

mungga re. 

 

Dai majaw, corona virus a majaw, n ta rawng nga ai ten hta, facebook hkrai mayut nga ai nre 

sha, Karaia asak hkrung a ja chyum mungga hpe hti sumru kyu hpyi nna, anhte a prat hpe 

shading sharai la nga ga.. 

 

Fr.John Galang La Raw 


